
Marilah kita bersama-sama meningkatkan ketakwaan kepada Allah
Subhanahu wa-Taala dengan memperbanyakkan amal ibadah dan meninggalkan

perbuatan yang mungkar supaya mendapat reda Allah Subhanahu wa Taala.
Sidang Jumaat Yang Dirahmati Allah Subhanahu wa-Taala,

Marilah kita terus mengekalkan penjagaan SOP yang telah ditetapkan
dalam semua keadaan bagi memutuskan rantaian wabak Covid-19 lebih-lebih
lagi varian baru. Berdoalah supaya negeri dan negara kita selamat daripada
bencana dan malapetaka serta hulurkan bantuan kepada mereka yang
memerlukan bagi meringankan beban mereka. Selain daripada itu, marilah kita
bersungguh-sungguh mengajak anak-anak, jiran tetangga untuk solat berjemaah
setiap waktu bukan hanya untuk solat Jumaat sahaja. Suburkan perasaan rindu
dan mencintai majlis ilmu semoga kita dapat meningkatkan keimanan dan amal

ketaatan kita kepada Allah Subhanahu wa-Taala dengan ilmu yang kita pelajari.

Marilah kita juga bersama-sama mengukuhkan perpaduan umat Islam
demi mengekalkan pemerintahan negeri dan negara kita ditadbir oleh pemimpin
Islam yang bertakwa di bawah pemerintahan Raja Berperlembagaan supaya
agama [slam dihormati dan umat Islam sentiasa terbela nasib mereka. Selain itu
juga, kita jangan lupa untuk menguatkan ekonomi dengan mengutamakan
premis dan barangan keluaran umat Islam serta menjaga kebajikan umat Islam

dengan berzakat dan berwakaf.

Ya Allah kurniakanlah kepada Kebawah Duli Yang Maha Mulia Tuanku Sultan

kami kata-kata yang penuh hikmah dan bijaksana, amalan yang dilimpahi

cahaya petunjuk serta tetapkanlah baginda pada jalan yang lurus.

